
Filifos i
I Sulat Fol di Dad To Faglut di
Banwe Filifos

Kafaglabat gabla di sulat Fol di dad to di Filifos

I banwe Filifos glam di banwe Masidunya. Fili-
fos satu bong banwe na dee dad to Roma mne ditu.

Tamdo Fol di Filifos di kakelan di Masidunya.
Na mda di katdoan dee dad to tadmawat ku Dy-
isas. Na too mgal i kafaglutla, ksaligla, na kimenla
di Dwata. Bong nawa Fol dale, na toon ale gal
nlauy na nifat.

Sulat Fol ani klon bnilanggu di banwe Roma. Na
di kaklinge i dad to faglut di Filifos bnilanggu Fol,
dekla Ifafroditus du fnéla di saféd Fol du tmabeng
kenen, na fnebela filak du bayad kliduan.

Balu mné Fol di lam bilanggu, 1a mgili nawan di
ku Dyisas Krayst. Mné kenen di ktanak nawa, na
i sulatan ani too fno klehew. Fanngewen ale fye
la tmagak i kafaglutla balu tan kaflayam mkel di
dale. Na mlé kenen fye di dad to faglut di bong
kakdola na ktabengla kenen.

1 Agu Fol na Timoti dad salig Krayst Dyisas,
smulat i sulat ani ditu di gamu dad faglut di ku
Krayst Dyisas di banwe Filifos, di dad to mebe
gamu di kafaglutyu, na di dad to i gal tmabeng
gamu. 2 Kayegu ku banlé gamu Maito Dwata na
Amuito Dyisas Krayst kafye na ktanak nawa.

Mabtas di ku Fol dad to faglut

3 Di kat kagafaldamgu gamu, gal agu mlé fye
di Dwata gabla di gamu. 4KIlit i kdasalgu gamu
too nun klehewgu, > du bong kagtabengyu deg di
kbelgu i Fye Tulen gabla ku Dyisas Krayst fanda
fa di kafaglutyu dun, kel di ani. ¢ Taman gadeégu
la tanlag Dwata i kafye tamatbuan di nawayu.
Na fnadlugan i nimo tamgimoan di gamu, kel
di kafngen kadang di fulé duh di kasfulé Dyisas
Krayst.

7 Gabla ku ani i fandamgu gabla di gamu, du
too mabtas gamu di deg, du balu di lam i bilanggu
ani, na balu di muna fa di kagugu tamdo i Fye
Tulen, demen di ktimelgu i dad dmuen dun, nun
alel i kdeeyu di kafye Dwata deg. 8 Gade Dwata
ku tan i bong ayegu smite gamu, du toota gamu
kanbong nawa, salngad i kalbong nawa Krayst
Dyisas gamu.

9 Na ani dasalgu gamu, fye fadlug lamnok i
kasakdoyu, na i kgadeyu, na i kaglabatyu gabla
di Dwata, 10 du fye gal gamu dmilé na dmawat i
kafye. Du ku ani nimoyu, landé fakay mlé gamu
sala, du landeé sase gbol di nawayu di kasfulé
Krayst Dyisas, 11 kel di katlu nawayu i mda alo
di kgal blé Dyisas Krayst gamu, du fye magdayen
Dwata.

I kafye gukel i kbilanggu ku Fol
12 Dad flanekgu faglut, kayégu ku gadéyu i
kalima i mkel di deg i gamtabeng deg gafbel i Fye
Tulen. 13 Hae, mangu gamtabeng deg, du i kdee
dad sundalu i gal mantay dini, na i dademe dad to
mne di Roma slame gmadeé bnilanggu agu dini du
mda di katdogu gabla ku Krayst. 14 Na la alo ani,

du mda di kbilanggu deg, tamatnu i kafaglut dee
demegu faglut. Taman too matnu i klabela tmulen
Tnalu Dwata na tala ale liko.

15 Kabay i kaglutan, nun dademe dad to, én
duenla tmulen gabla ku Krayst, du minga nawala
deg, na kayela fdatah di deg. Kabay nun dademe
tmulen gabla ku Krayst, du too ale maye tamdo
dun. 16 Maye ale tamdo, du too agu mabtas di
nawala, du gadela dini agu, du aguimgalék Dwata
tmimelidad to dmueniFye Tulen gabla ku Krayst.
17Kabay i dademe la mda di nawala tmulen gabla
di kenen, bay alola kaye ku fdatah ale na mlét i
nawa i dad to, du fye matnu i ksamukgu dini di
bilanggu.

18 Kabay lehew agu, du balu ku fye demen sase i
duenla tmulen, fye du tmulen ale gabla ku Krayst.
Na fadlug agu lehew, 19 du gadégu satu duh galwa
agu di bilanggu ani, fagu di dad kdasalyu, na di
ktabeng blé Tulus Dyisas Krayst deg. 20 Na too
knaye i nawagu, na nun imen nawagu, gmagan
agu mimo i fimoan deg landeé kliko, du fye landé
gumyagu lumban i kagkahgu ani, du fye mag-
dayen Krayst fagu di deg, balu ku mto agu fa,
demen mati. 21 Du di deg, i knegu dini di tah tana,
alo Kraystitoogu knabas. Taman balu kumatiagu
fye sa, du mlal agu sa smite kenen. 22 Kabay nun
sa dademe kafyen, du ku mto agu fa gadlug sa i
nimogu. Taman lagu gadé ku tan i fye, ku mto agu
fa, ku demen mati. 23 Too glut msamuk i nawagu,
du lagu gadeé ku tan i fye nalékgu di lwe ani, fati ku
demen mto fa. Kabay én toogu kaye ku mati agu
ani, du fye fa ku dit agu di saféd Krayst, 24 bay fye

fa di gamu ku mto agu, du fye gadlug agu tmabeng
gamu. 25 Na du gadégu ani, man nawagu la agu
fa mati, na mne agu fa di safédyu, du fye lamnok
i kafaglutyu, na matnu i klehewyu di kafaglutyu,
26 du fye ku l1éman agu gamlauy gamu lehew gamu,
namatnuigudmayenyu ku Krayst Dyisas, du mda
di ktabengan deg.

27 Kabay balu tan i mkel di deg, én galyu nimo
1 nimo bla i dad to mlalo i tdo di Fye Tulen gabla
ku Krayst, du fye baling samfulé agu, ku demen
13, lingegu 1a mgili i ksasatuyu na i knayéyu too
tmulen i Fye Tulen, du fye nun dee dad to faglut.
28 Nang gamu liko i dad to dmuen gamu. Du ku
la gamu liko, én gugmadeéla ale fanlayam Dwata,
bay gamu falwaan. 29 Du én kaye Dwata di gamu,
ise ku alo faglut gamu di ku Krayst, bay gam-
tayud gamu i kaflayam i mkel di gamu du mda di
kafaglutyu di kenen. 30 Sasatuito di kasfati ani,
du nun dad dmuen i Fye Tulen, na tateenyu i
kaflayam gnagugu di muna fa na talingeyu nun
kaflayamgu kel ani.

2

I kafdana na i kdatah Dyisas Krayst

1 Mda di ksasatuyu ku Krayst, mbaling mgal
i kafaglutyu, na i dad klidu nawayu tamagwe
mda di kakdon gamu. Nun ksasatu nawayu di
Tulus Dwata, nun kastabengyu, na nun kasak-
doyu. 2Taman toogu fni di gamu, tooyu sansatu
i fandamyu na nawayu, i kasakdoyu na i knayeyu,
du fye too sikof i klehewgu gamu.



Filifos 2:3 v Filifos 2:12

3 Na nangyu ku én i funayu fandam i gamu
knaye, na nangyu fdatah i ktoyu, bay balingyu
fdana, na fandamyu i dademe to mdatah fa di
gamu kto. 4 Na nangyu alo fabtas i gamu knaye,
bayiknayé dad demeyu.

5 Fye ku i fandamyu salngad i fandam Krayst
Dyisas, na ani sa dunan:

6 Balu ku én kagkahan salngad Dwata,
laan fasngad i kton di Dwata,
7bay balingan tnagak i kdatahan,
na fasakan i kton,
na fbaling kenen to di tah tana.
8 Na di kafbalingan to,
toon fdana fa i kton,
na nimenan i kdee knaye Dwata kel di kfatin
di krus.
9Taman too fdatah kenen Dwata,
na blén di kenen i dagit
mdatah di kdee dagit,
10du fye i kdee mne di langit na tana,
na balu di gumne i dad mati,
lkuad i kdeela du mangamfu ale,
di kaklingela i dagit Dyisas.
11 Na i kdeela tmulen na Dyisas Krayst i too glut
Amu,
du fye too magdayen Maito Dwata.

I'kneng salngadiblatik

12 Taman dad flanekgu kanbonggu nawa, di
muna fa, di kdéén agu di safédyu, lande i layu
nimen di fngewegu gamu. Na lumban nan ani di
ksawagito, tooyu fnadlug mimen i knaye Dwata
gagin i klikoyu kenen, kel di ksikof i kagalwayu

mda di kaflayam landé gusenan. 13 Du Dwata sa
1 tmabeng gamu, na kenen i mlé gamu ayé na
gnagan mimo i knayean di gamu.

14 Na balu tan i knayean di gamu, tooyu nimo
na nang gamu sugak demen sdal, 15 du fye lande
fakay mlé gamu sala, na lande sase gbol di gamu
dad nga Dwata, balu mne gamu di bleng i dad to
sase i gamsala di tah tana. Salngad gamu i dad
blatik mneng di langit, i tmuyal i dad to mné di
gukmifun, 16 du tdoyu di dale i tdo i gmagan mlé
nawa lande sen. Na ku én nimoyu, too agu sa
lehew kadang di Duh Kasfulé Krayst, du di duh én,
gadegu too nun ulé i nimogu di gamu.

171 kafaglutyu di Dwata salngad ku nun bléyu
di kenen. Na ku knayé Dwata blégu fa i ktogu di
fati du tnu di tabléyu, too agu lehew. Nalehew agu
fa du mda di kafaglutyu gagin di klehewyu. 18 Na
salngad én, fye flehew gamu gagin di deg.

Timoti na Ifafroditus

19 Na ku knayeé Amuito Dyisas, nun imen
nawagu dekgu Timoti ditu di gamu la mlo ani, du
fye di kasfuléan dini gadégu ku tan i kagkahyu, du
fye matgal i nawagu. 20 Kenen aldo demegu dini
i too mbong nawa gamu, 21 du i dademe, alola
fandam dale knaye, na lala fandam i knaye Dyisas
Krayst. 22 Kabay Timoti, gadéeyu too kenen gsalig.
Na salngad kenen i glut tingagu di ktabengan deg
mbel i Fye Tulen. 23 Taman di kgadegu ku tan i
mkel di deg dini di bilanggu, kayegu gasil dek Tim-
otiditu di gamu. 24Na too nun imen nawagu mimo
Amuito Krayst kfagu, du fye glauy agu gamu di 1a
mlo ani.

25Kabay di la fa ani, toogu fandam fye ku dekgu
samfulé di gamu flanekito Ifafroditus i dekyu dini
ftabeng deg. Kenen i fgal tmabeng di kafgadégu i
Fye Tulen na kenen i satu demegu sundalu Dyisas

Krayst. 26 En duengu fasfulé kenen, du too maye
smite gamu na too mlidu i nawan, du lingeyu i
knun tdukan dini. 27 Too glut nun tdukan di muna,
tafan mati, bay Dwata too kamdo kenen na mgulé
i tdukan. Na Dwata 1é kamdo deg, du ku mati,
matnu kliduinawagu. 28 Satu duengu too maye ku
mulé kenen déén di gamu, fye nun klehewyu ku
lémanyu kenen teen, na i ksamuk i nawagu gabla
di gamu magwa. 2% Taman ku kel déén di gamu
dnawatyu, na flehew gamu, du kenen flanekito di
kafaglut di Dwata. Nafeyu i kdee dad to salngad
kenen, 30 du fan mati di kimoan i knayé Krayst. La
mabtas di kenen i kton, du fye gtabengan agu, du
di bang én layu agu sa gtabeng.

3

1 Na dad flanekgu faglut, ani fa kayégu man di
gamu. Too gamu flehew di ksasatuyu di Amuito
Dyisas Krayst. La agu gde samsulit di gamu i
sulatgu di gamu di muna, du én kamlung gamu di
dad ise glut tdo.

2 Too gamu fgeye di dad to dmuen Dwata, du
salngad ldamla di dad Imanaf too mimo sase, du
nlegesla gamu ftuli. 3 Kabay gito nun too glut ile
gito dad nga Dwata, du mangamfu ito di Dwata
fagu di Tulusan, na flehew ito mda di ksasatuito
di ku Krayst Dyisas. Na ise ito dad to i smalig di
kaftuli i gafalwa gito. 4 Ku nun to na man nawan

galwa kenen dikaflayamlandé sen fagu di klaloan
i dad flalo, mdatah fa i deg du tatoogu nimen.
5Du di gwalu butang i klogu sut, tnuli agu salngad
i dek i dad gutambulgu. Deg sa bel Israél mda
di lumbuk Bénhamin. Agu sa to Dyu, na too agu
mimen i flalo blé Dwata fagu di ku Mosis, du agu
sa dnagit Farisi. 6 Na du toogu fkah di nawagu i
kimengu i fnaglutmi dad Dyu, nalande sa mdatah
di deg di kimengu i dad flalo, na mlayam agu i dad
to mlalo ku Dyisas Krayst.

7Kabay ani, du tagadéegu Dyisas Krayst, glabatgu
i kdee nimogu di muna slame lande gukmamu
du la sa gafalwa deg. & Ise alo én, bay landeé
gukmamugu i kdee knabasgu di muna, du too
mabtas fa di deg i ksasatugu di ku Krayst Dyisas
i1 Amugu. I kdee di muna gambet alo sabat balok,
taman tnagakgu i kdee, du fye toogu kenen gade,
9du fye matlu agu di kite Dwata, fagu di ksasatugu
di ku Krayst. Du ise gamgatlu deg i kimengu i
dad flalo blé Dwata fagu di ku Mosis, bay mbaling
agu matlu fagu di kafaglutgu ku Krayst. I katlu
ani, blé Dwata di gito di kafaglutito di ku Krayst.
10 Ani alogu kaye ku toogu gade Krayst, na ku mné
di deg i enegan fiten di ktékan di fati. Kayeégu
gakuf di kaflayam tnayudan, na dmawat balu i
kfati salngad kenen, 11 du fye gagin agu i dad to
nték Dwata mda di fati kadang di fulé duh.

Too fadlug mimen i kaglut

12Na lagu man ku kdee ani gine tagdoho di deg,
ku demen landé gugsalagu. Kabay tatigu fadlug,
du fye gdoho i kdee én, du én knaye Dyisas Krayst

di deg mda di kagatbuan, di kafbalingan deg tin-
gaan.

13 Dad flanekgu faglut, too glut i kdee ani la fa
gdoho di deg. Kabay ani i nimogu, nlifetgu i kdee
nimogu takubu na ani too agu fgal, du fye gwégu
i fwe Dwata deg kadang di fulé duh. 14 Too agu
fadlug, du fye gwegu i untung blé Dwata, du én
duenan malék gito, du fye gfusuk ito di langit di
gumnean, fagu di ksasatuito di ku Dyisas Krayst.

15 Na kdeeito dad tatua di kafaglutito di ku
Krayst, fye ku sansatuito nawaito gabla di gmangu
di gamu. Kabay ku mahal fandamyu gabla ani,
Dwata sa faglabat di gamu i kaglut. 16 Kabay i
mabtas di gito, fadlug ito mlalo i kaglut tamatdo
di gito.

17Na dad flanekgu faglut, too gamu fadlug mlalo
ideg nimo, na balu simto i teenyu i mimo salngad
deg. 18 Tadee dulégu man di gamu, bay 1émangu
nulit gagin i lwakgu, du nun dee dad to dmuen i
tdo gabla di kfati Krayst di krus, na dileito dad to
ani fagu di nimola. 191 dad to salngad ani gine,
én gusalula di lanaw lifoh di kaflayam landé guse-
nan, du i dwatala dunan i sasé knaye i lawehla,
na balingla dag i dad nimo6 gumyala, na alo mné
di fandamla i knela di tah tana. 20 Kabay gito
too gumneé dunan di langit, na too minit nawaito
fatanikasfuléiTo Falwa gito mda dilangit, dunan
Amuito Dyisas Krayst. 21 Na di duh i kasfuléan tan-
lasan lawehito mlungay ani, na fbalingan salngad
i kenen laweh too mgal. Ani nimoan, fagu di kgal
tulusan i gmagan magot i kdee.

I gusenifngewe Fol

1Taman dad flanekgu faglut kanbonggu nawa,
du tagadeito i kdee én, tooyu snikof i klaloyu i
knaye Amuito Krayst Dyisas. Too agu mayeé smite
gamu, du gamu 1 mlé deg klehew, na gamu i
untunggu di nimogu.

2 Na fakdogu di lwe libun déén, dunan Yudya
na Sintiki, sansatuyu i nawayu, du saflanek gamu
mda di ksasatuyu di Amuito. 3 Na ge i demegu
salig, nun fnigu di ge, tnabengam i lwe libun
ani samsatu i nawala, du di muna, too ale fgal
tmabeng deg mbel i Fye Tulen gagin ku Klémén
naidademe gal tmabeng deg. Na tagsulat dagitla
di libru gusmulat Dwata i dad to tamablén nawa
landeé sen.

4 Too gamu fadlug flehew, mda di ksasatuyu
di Amuito Krayst Dyisas. Na légu nulit man, too
gamu flehew.

> Na tooyu fite i ktaha nawayu di kdee dad to,
du tamdadong i kasfulé Amuito Dyisas. 6 Balu
tan kel di gamu nangyu fsamuk i nawayu, bay too
gamu mni di Dwata i kdee kliduyu. Na di kafniyu,
gal gamu mlé fye di kenen. 7 Na ku én nimoyu,
kanlungan i nawayu na fandamyu, du mda di
ksasatuyu di ku Krayst, na banlén gamu i ktanak
nawa i too la glabat i dad to.

8 Na dad flanekgu faglut, di gusenan nun kayegu
man di gamu, tooyu fné di fandamyu i kafye na i
gabla kdayen, i kaglut, i fye nimo, i katlu, i mtiu,
na i kdee gabla nafe.

9Na fadlug gamu mlalditaganbetyumda di deg,
1 tdogu di gamu, na i teenyu di deg. Na ku én
nimoyu, Dwata én gumda ktanak nawa, samnagin
gamu.

I klehew Fol

10Too bong klehewgu, na mlé agu bong fye di ku
Dyisas Krayst, du balu tamlo nan lande tabengyu
deg, bay l1émanyu agu tnabeng. Na gadegu layu agu
glifet, bay én duenan, du lande dalanyu fite deg
i ktabengyu. 11 Na ise én duengu mangman ani,
du faglabatgu gamu i klidugu, du tafaknalamgu
i ktogu fye fno i nawagu balu tan i gnagugu.
12 Tagnagugu i kalima na klukas i kagkah. Na
matdo agu kibo dmawat i kdee mkel di deg, balu
bsol agu ku demen bitil, balu lugel agu ku demen
nun gukulanggu. 13 Du balu tan i mkel di deg di
kdee dad gnagugu, gmagan agu dmawat dun, du
Krayst Dyisas i tamgal deg.

14Kabay balu én, too fye di gamu, du tnabengyu
agu di kdee dad kalimagu. 15 Gamu dad to di
banwe Filifos, tagadéyu di muna di katdogu gamu
i Fye Tulen, na kafnge én di kdagu di banwe
Masidunya, landé dademe dad faglut mlé di deg
tabeng, alo gamu tmabeng deg. 16 Balu déén agu
di banwe Tésalonika, ise alo sulé febe gamu deg
tabeng di dad klidugu. 17 Ise alo i bléyu i kayegu,
bayitoo mabtas di deg ku tananu Dwata i untung
blén di gamu kadang satu duh, mda di kafyeyu
deg.

18 Na ani, du dee sa febeyu ku Ifafroditus, lande
nan gukulanggu du mlukas i febeyu deg. I bléyu
salngad i dsu too fye bun i too gaflehew Dwata.

19 Na Dwata i fnangamfugu, kenen sa mlé di gamu
i kdee kanliduyu mda di bong knunan fagu di
ksasatuyu di ku Krayst Dyisas. 20 Fye ku too
magdayen Maito Dwata kel di lande sen. Amén.

21 Tnulenyu kdee dad to faglut di ku Krayst
Dyisas déén, fandamgu ale. Na i demeito faglut
dini di safédgu faldam gamu. 22 Na i kdee demegu
faglut dini di banwe ani, lumban i dad flanekito
mne di gumneé Hari Sisar, manla fandamla gamu.
23 Kayegu ku banlé gamu Amuito Dyisas Krayst
kafye.

